Azərbaycan Respublikasının Ailə,Qadın və Uşaq Problemləri üzrə Dövlət Komitəsinin sədri Hicran Hüseynovanın 2017-ci  ilin yekularına  həsr olunmuş  kollegiyada  çıxışı

Hörmətli xanımlar və cənablar,
Dəyərli qonaqlar!
    Sizin hər birinizi Komitənin 2017-cı ilin Yekun  Kollegiya iclasında salamlayıram.  Yola saldığımız il ölkəmiz üçün uğurlu olmuş, həyatın bütün sahələrində dinamik inkişaf təmin edilmişdir. Müasir Demokratik Azərbaycan dövlətinin yaradıcısı  Ümummilli  Lider  Heydər Əliyev  tərəfindən qoyulmuş  prinsiplərə sadiq qalaraq bu gün hörmətli  Cənab Prezident İlham Əliyevin rəhbərliyi ilə respublikada nəhəng quruculuq işləri aparılır.
      Ümumiyyətlə, bu il də dünyada siyasi, iqtisadi və hərbi böhranlı vəziyyət davam etmişdir. Dünyada baş verən kataklizmlər fonunda, ölkəmiz stabillik adasıdır. Vahid dövlətçilik siyasəti nəticəsində Azərbaycan iqtisadi, siyasi, mədəni, sosial, hərbi, idman sahələrdə davamlı və dinamik sürətlə inkişaf edir. İnfrastrukturun, o cümlədən, sosial infrasturkturun yaradılması, yeni müəssisələrin, texno və sənaye parklarının açılması ümumi iqtisadi inkişafla yanaşı, regionların, ən ucqar kəndlərin inkişafına təkan verir, insanların rifahını yaxşılaşdırır. Qeyd etmək lazımdır ki, respublikanın birinci vitse-prezidenti Mehriban xanım  Heydər Əliyev Fondunun prezidenti  kimi, təhsil, səhiyyə, mədəniyyət, eləcə də sosial, ekologiya, idman və digər  istiqamətləri əhatə edən xeyli sayda əhəmiyyətli layihələr həyata keçirirdi. Və yeni fəaliyyət istiqamətində də  çox önəmli işlər görür. Ümumiyyətlə, vurğulayım ki,  bu təyinat  qadınlarımızın ictimai-siyasi prosesdə daha da aktiv iştirak etmələrinə stimul yaratmışdır. Bütün bunlar ailə istitutunun  möhkəmləndirilməsinə, qadın və uşaq  hüquqlarının müdafiəsinə öz müsbət təsirini göstərir. Həyata keçirilən dövlət siyasətinin əsasında vətədaş dayanır, cənab Prezidentin dediyi kimi, “heç bir vətəndaş diqqətdən, qayğıdan kənarda qalmamalıdır, hər kəsin hüquqları qorunmalıdır”. Bu sahədə aparılan dövlət siyasətini insanlar da müsbət qarşılayırlar. Məmur vətəndaş münasibətlərində şəffaflığın təmin edilməsi,  korrupsiyaya qarşı mübarizənin daha da gücləndirilməsi bu siyasətin ən bariz nümunəsidir. Hər bir vətəndaş öz problemi ilə istənilən quruma çox asanlıqla müraciət edə bilər.  Əlbəttə, bütün problemləri həll etmək mümkün olmur, amma bu insanları dinləmək, onları  düzgün istiqamətləndirmək, hüquqi və sosial-psixoloji yardım göstərmək  vəzifəmizdir.  Eyni zamanda, ictimai iştirakçılığın artmasını və vətəndaş cəmiyyəti institutları ilə sıx əməkdaşlığın qurulması üçün Komitənin nəzdində İctimai Şura yaradılmışdır. Qeyd edim ki, İctimai  Şura  dövlət qurumlarının transparent fəaliyyətinə müsbət təsir göstərir. 
        Biz gələcəyə böyük inamla baxırıq, niyə görə? Yaxın tarixə nəzər salsaq, nə görürük?  Dağıdılmış, bütün əlaqələri kəsilmiş  bir ölkə. Tarixi missiyanı öz üzərinə götürərək Ümummilli Lider Heydər Əliyev Azərbaycanı  bütün çətin sınaqlardan şərəflə çıxarmışdır. Təməli o illərdə qoyulmuş  siyasət Cənab Prezidentmiz İlham Əliyev tərəfindən daha da gücləndirilmişdir.  Ölkəmiz dünya miqyasında iqtisadi cəhətdən ən rəqabətqabiliyyətli ölkələr sırasında 35-ci yerdədir. “Əsrin kontraktı”nın daha da səmərəli şərtlərlə 2050-ci ilə qədər uzadılması, eləcə də, enerji, neft-qaz sahəsində  nəhəng, iri miqyaslı layihələrin rellaşması ölkəmizin strateji əhəmiyyətini daha da artırmışdır. Azərbayacan nəinki  öz xalqı, həm də qonşu  ölkələr,  bütövlükdə isə  dünya üçün önəmli olan layihələr icra edir və bu il istifadəyə verilən Bakı-Tbilisi-Qars dəmir yolu buna bariz nümunədir. 
        Qaçqın və məcburi köçkünlərin həyat şəraitinin yaxşılaşdırılması üçün dövlətimiz tərəfindən bütün qüvvələr səfərbər etmişdir. Cənab Prezident İlham Əliyev və respublikanın  birinci vitse-prezidenti  Mehriban xanım Əliyevanın konkret tapşırıqları əsasında onlar üçün yaşayış binalarının, eyni zamanda, cəbhə bölgələrində  ziyan dəymiş evlərin, sosial obyektlərin  tikinti, bərpa və təmir işləri aparılır. Hərbi sənayenin inkişafı, ordumuzun gündən-günə güclənməsi, erməni işğalçılarından azad edilmiş Cocuq Mərcanlının yenidən qurulması  insanlarda torpaqlarımızın azad edilməsi inamını daha da artırır. Xüsusi ilə, dövlətin bu qəsəbənin sakinlərinin ictimai-siyasi həyata inteqrasiya edilməsi istiqamətində keçirilən tədbirlər, təşkil olunan görüşlər əhalidə böyük ruh yüksəkliyi yaradır. 
        Eyni zamanda, bu il bir sıra mötəbər beynəlxalq tədbirlər, idman yarışları keçirilmişdir. Onların arasında dünyada baş verən  məsələləri müzakirə edən qlobal beynəlxalq platformaya çevrilən  IV Ümumdünya Mədəniyyətlərarası Dialoq Forumunu xüsusilə qeyd etmək istəyirəm. İslam Həmrəyliyi Oyunlarının Bakıda keçirilməsi isə ölkəmizin həm idman, həm də siyasi sahədə qazdığı növbəti uğurdur. Bütün bunlar onu göstərir ki, müasir inkişaf dövrünü yaşayan Azərbaycanın imkanları artır və bu, dövlətimizin dünyada nüfuzunun ildən-ilə yüksəlməsinə səbəb olur. Bu gün artıq Azərbaycan özünü dünya miqyasında müstəqil  siyasət aparan ölkə kimi təqdim edir. Bunun təməlində Cənab Prezidentin  və Respublikanın Birinci vitse-prezidenti Mehriban xanım Əliyevanın Ümummilli Lider Heydər Əliyevin ideyalarına, irsinə olan sadiqlik, güclü siyasi iradə, gərgin əmək,  yüksək şəxsi keyfiyyətlər, xalqla sıx təmas dayanır. Elə bu günlərdə dünyanın ən tanınmış ölkə rəhbərləri tərəfindən ölkə başçımızı ad günü münasibət ilə təbrik edilməsi onun şəxsiyyətinə, siyasi xadim kimi nüfuzuna olan hörmətdən irəli gəlir. Və əlbəttə ki, bu ölkəmiz üçün böyük dividentdir.(avansdır)
        Hörmətli tədbir iştirakçıları,
       Hamıya yaxşı məlumdur ki, istər müstəqilliyimizin çətin illərində, istərsə də müasir inkişaf dövrdə, dövlətimiz üçün qadın və uşaq hüquqlarının müdafiəsi hər zaman prioritet olub. Keçən  müddət  ərzində  ailə institutunun möhkəmləndirilməsi, qadın və uşaq hüquqların müdafiəsi istiqamətində bir sıra mühüm qanunlar qəbul edilmiş və bu sahədə davamlı islahatlar aparılmışdır. Həmin qanunların qəbul edilməsi yeni düşüncə tərzinin formalaşmasına və müəyyən stereotiplərin aradan qaldırılmasına təkan vermişdir. Komitə tərəfindən ailə, qadın və uşaq istiqamətində Azərbaycan Respublikasının Prezidentinin Fərman və Sərəncamları ilə təsdiq edilmiş bir sıra Dövlət Proqramları icra edilir. Eyni zamanda, biz Milli Məclislə, onun  Komitələri ilə sıx əməkdaşlıq edirik.  Elə bu il ərzində ailə, qadın və uşaq məsələləri ilə bağlı bir neçə birgə tədbirlər keçirdik.  Mən fürsətdən istifadə edib, başda Milli Məclisin spikeri Oktay müəllim olmaqla,bütün milliət vəkillərinə öz təşəkkürümü bildirirəm. Ölkəmizin bu sahədə uğurlarının davam etdirilməsi üçün yeni qanunvericilik aktlarının, milli fəaliyyət planlarının qəbul edilməsi vacibdir və biz əməkdaşlıq çərçivəsində bir neçə layihə üzərində iş aparırırq. Onlardan biri də“Uşaqların sağlamlığına və inkişafına ziyan vuran informasiyadan qorunması haqqında” Azərbaycan Respublikasının Qanun layihəsidir.   Qeyd edim ki, ölkə başçısının Sərəncamları ilə təsdiq edilən Gələcəyə Baxiş İnkişaf Konsepsiyası və 2016-2030-cu illər üçün Dayanıqlı İnkişaf Məqsədlərindən, eləcə də Strateji Yol Xəritəsindən irəli gələrək, ailə institutunun möhkəmləndirilməsi, gender bərabərliyinin təmin edilməsi, bütün sahələrdə qadınların və qızların, uşaqların bütün sahələrdə  hüquqlarının müdafiəsi üçün  geniş imkanlar yaranmışdır. 
     Bu sahədə çoxlu qanun və dəyişikliklərin qəbul  olunmasını nəzərə alaraq, onların implementasiyası ilə bağlı tədbirlər keçiririk. Bu il də həmin işi davam etdirmişik.  Qadın və uşaq hüquqları, xüsusilə gender və məişət zorakılığı üzrə  hakimlər, vəkillər  üçün spesifik  təlimlər keçirilir.  Və artıq müsbət nəticələrə nail olmuşuq. Eyni zamanda, gender məsələləri üzrə təyin  edilmiş əlaqələndirici şəxslər üçün Azərbaycan Respublikasının Prezidenti yanında İdarəçilik Akademiyasında xüsusi kurslar təşkil olunub. Bakı  Dövlət, İncəsənət və Mədəniyyət Universitetlərində  fakultativ dərslər keçirilir. Yerli icra hakimiyyətlərində  fəaliyyət göstərən  Gender zorakılığı və uşaqlara qarşı zorakılıq üzrə monitorinq qruplarının iş keyfiyyətinin artırılması üçün seminarlar təşkil olunub, tövsiyələr verilib. 
        Baxmayaraq ki, məişət zorakılığının qarşısının alınması sahəsində böyük işlər görülüb, lakin bu məsələ hələ də bizi narahat edir. 2015 –ci ildən məişət zorakılığı ilə bağlı onlayn məlumat bazasının  yaradılması  istiqamətində  pilot layihə həyata keçiridi və  təhlil nəticəsində Banka yığılan məlumatların daha dəqiq və düzgün tərtib edilməsi və yığılması sahəsində  çətinliklər müəyyən edildi. Bunun əsasında isə 2017 – ci  ilin oktyabr ayında Məişət zorakılığı ilə bağlı onlayn məlumat bankının təqdimatı keçirildi. Məişət zorakılığı ilə bağlı elektron məlumat bankının istifadəsi üzrə təyin edilmiş şəxslər üçün təlim kursalrı təşkil olunub. Xüsusilə vurğulamaq lazımdır ki, gender əsaslı zorakılıqla mübarizə aparmaq üçün daha effektiv mexanizmlərin yaradılmasına və sistemli işlərin aparılmasına ehtiyac vardır. Bununla bağlı “Azərbaycanda gender əsaslı zorakılıqla mübarizə” layihəsi çərçivəsində  bir sıra  mühüm  sənədlərin hazırlanması sahəsində tədbirlər  görülüb,  müvafiq qurumların məsul şəxsləri ilə səmərəli görüşlər keçirilmişdir. Və cari ilin oktyabr ayında “Məişət zorakılığı ilə mübarizədə effektiv cavab mexanizminin yaradılması” ilə bağlı  dövlət qurumlarının və qeyri-hökumət təşkilatlarının iştirakı ilə Konfrans təşkil edildi. “Gender Əsaslı Zorakılıqla Mübarizə Sahəsində Qurumlararası Əlaqələndirmə Şurasının Yaradılması” və  “Məişət zorakılığının aradan qaldırılması və onunla mübarizəyə dair Milli Fəaliyyət Planı”nın hazırlanması, qanunvericilik bazasının daha da təkmilləşdirilməsi ilə bağlı təkliflər  ictimaiyyətə təqdim edilib. Komitə  müvafiq dövlət qurumları ilə birgə “Məişət zorakılığının qarşısınin alnması ilə bağlı”  2016-2018-ci ilər üçün  tədbirlər  planı çərçivəsində müvafiq işlər görüb.
        Hörmətli Kollegiya  iştirakçıları,
        Son illər ailə institutu və bu dəyərlərin qorunması ilə bağlı keçirilən beynəlxalq  konfranslar bu məsələlərin dünya ölkələri üçün  nə qədər aktual olduğunu bir daha göstərdi. Ancaq əfsuslar olsun ki, hazırda dünyada ekstremizm, zorakılıq, terrorçuluq, qarşıdurmalar və hərbi münaqişələrin sayı artmaqdadır. Bu hadisələr ilk növbədə ailə institutuna mənfi təsir göstərir, ailələr dağılır, milli-mənəvi dəyərlər deqredasiyaya uğrayır. Lakin bütün bunların fonunda Azərbaycanda ailə institutu qorunub saxlanılır, insanlar təhlükəsizlik, dostluq, mehribançılıq, tolerantlıq şəraitində yaşayırlar. Artıq dünyanın bütün ölkə və xalqları Azərbaycanın ailə və mədəni tolerantlıq modelini qəbul edir. Hazırda iki miyon səksən dörd mindən çox ailə var. Yüzlərlə ömrünün 50, 60 və daha çox müddətini bir yerdə yaşayan uzunömürlü ailələrimiz var. Bütövlükdə ailələrin  sosial rifahını yüksəltmək, xüsusilə qadın və uşaqların sosial-iqtisadi vəziyyətini yaxşılaşdırmaq üçün Hökumət mütəmadi  zəruri tədbirlər həyata keçirir. Və bu bir dövlət siyasətidir.
          Lakin qeyd etməliyəm ki, bir çox  problemlərlə hələ də öz aktuallığını saxlamaqdadır.  Baxmayaraq ki, ailə institutunun  möhkəmləndirilməsi məqsədi ilə qanunvericilik bazası yaradılmışdır. Lakin bununla  yanaşı, mövcud qanunların düzgün dərk edilməsi sahəsində ardıcıl və sistemli maarifləndirici işlərin aparılması  çox vacibdir. Buna görə də rayon və kənd əhalisi arasında, məktəblərdə, ali təhsil müəssisələrində,  hərbi hissələrdə  ailə münasibətlərinin formalaşması, yeni keyfiyyətlərin müsbət və mənfi təsiri haqqında seminarlar keçirir, yaşlı nəsllə gənc nəslin dialoqunu təşkil edirik. Komitə tərəfindən “Ailə bayramı”,  “Azərbaycan ailəsi” adlı film festivalı, “Ailə Akademiyası” layihəsi uğurla həyata keçirilir. Uşaq və Ailələrə Dəstək Mərkəzlərimiz  icmada risk qrupuna aid olan ailə, qadın və uşaqlara dəstək göstərir, vətəndaşların müraciəti əsasında onları müxtəlif xidmətlərə yönəldirlər. Son 5 ildə Mərkəzlərin fəaliyyətindən səksən səkkiz minə yaxın vətəndaş  bəhrələnmişdir. 
       Həmişə olduğu kimi, bu ildə qadınlarımızın həyatın bütün sahələrdə iştirakçılığının artırılması  vacib məsələ olmuşdur. Prezidentimizin uğurlu dövlət idarəçiliyi, onun başçılığı ilə aparılan sistemli islahatlar, bölgələrin inkişafına yönəldilən sosial-iqtisadi proqramlar qadınların qarşısında böyük imkanlar yaradır. Onların  əldə etdikləri uğurlar, bütövlükdə dövlətimizin nailiyyətidir. Xüsusilə bu gün qadınlarımız texniki və maliyyə sahələrinə böyük maraq göstərirlər. Baxmayaraq ki, neftin qiymətinin aşağı düşməsi, müəyyən qədər iqtisadi çətinliklər yaratdı. Ancaq sevindirici hal ondan ibarətdir ki, sənaye və  kənd təsərrüfatı sahəsinin inkişafı üçün mühüm işlər aparılır. Cənab prezidentin rəhbərliyi ilə ölkədə  biznes mühitinin yaxşılaşdırılması istiqamətində atılan addımlar  sahibkarlarımızda, xüsusi ilə dəqadın sahibkarllarda böyük ruh yüksəkliyi yaratmışdır. Həyata keçirilən  dövlət siyasət nəticəsində aztəminatlı, imkansız ailələrdən olan qadınların məşğulluğunun artırılması üçün müxtəlif sahələrdə onların biznesə cəlb olunmalarını sürətləndirir.  Xüsusilə, kənd və rayonlarda yaşayan qadınların, qaçqın və məcburi köçkün qadınların da sahibkarlıq fəaliyyətinin inkişaf etdirilməsi də vacib məsələlərdəndir. Son illərdə qadınların sahib olduğu müəssisələrin sayının artdığı müşahidə olunur, hazırda sahibkar qadınların sayı yüz qırx üç mindən çoxdur.  
         Hörmətli tədbir iştirakçıları,
         Uşaq hüquqlarının müdafiəsi sahəsində Azərbaycan hökuməti  mühüm işlər görülmüşdür. Möhtərəm prezidentimizin və Birinci xanımımızın uşaqlara göstərdikləri qayğı, həmçinin, dövlət orqanlarının və vətəndaş cəmiyyətinin diqqətini daha da artırmışdır. Ölkədə vahid dövlət  uşaq siyasətini həyata keçirən dövlət qurumu kimi, Komitəmiz mütəmadi olaraq,  müxtəlif  layihələr  həyata keçirir.  Bu  tədbirlər  qaçqın və  məcburi köçkün uşaqlar üçün xidmətlərin təminatına, böyüməkdə olan nəslin sağlamlığına, təhsilinin inkişafına, hüquqlarının müdafiəsinə,  uşaq  iştirakçılığına  yönəlmişdir. Uşaqların öz hüquqlarını bilməsi, ictimai həyatda iştirakçılığının artırılması da  aktual məsələlərdəndir. Biz istəyirik ki,onlar öz həmyaşıdlarının  problemlərini  ictimailəşdirsinlər, kömək etsinlər . Bu sahədə il ərzində müxtəlif təlimlər, treninqlər keçirmişik. Uşaq Forumlararası Əlaqələndirmə Şurası yola saldığımız il çox aktiv olub. Bu il IV Ümumrespublika Uşaq Forumu keçirildi.  Forumda respublikanın bütün bölgələrinin təmsil edən uşaqlarla yanaşı, bir sıra xarici dövlətlərin məsul şəxsləri, gənc nümayəndə heyəti iştirak edirdi. Bu, ildən-ilə tədbirin  səviyyəsinin daha da artdığını, beynəlxalq nüfuz qazandığını sübut edir. Ölkə başçısının Forum iştirakçılarına etdiyi müraciət  isə  ölkədə uşaq siyasətinin həyata  keçirilməsində dövlətin və onun başçısının diqqətin və qayğının göstəricisidir.  Qeyd edim ki, hər bir Forumda səslənən təkliflərin  əksəriyyəti həyata keçirilmişdir.  Və  bu dövlətimizin  hər bir vətəndaşın istər uşaq, istərsə də böyük olsun fikrinə, arzusuna göstərilən diqqətin bariz nümunəsidir. Bu haqqda ətraflı məlumat veriləcək.
Uşaq məsələləri ilə əlaqədar dövlət qurumları arasında koordinasiya və nəzarət sistemi təkmilləşdirilməsi çox vacibdir. Məlumat üçün qeyd edim ki, 2012-ci ildə Azərbaycan Respublikası Prezidentinin Fərmanı ilə “Uşaq hüquqlarının həyata  keçirilməsinə dövlət  nəzarəti Qaydası” təsdiq  edilmişdir. Dövlət müəssisələrində uşaqların qidalanma, nəzarət, təhlükəsizlik, zorakılığa məruz qalma və digər məsələlərlə bağlı monitorinqi aparılımışdır. Bütün məlumatlar Komitədə ümumiləşdirilmiş, tövsiyələr hazırlanmış və Nazirlər Kabinetinə çatdırılmışdır. Həmin tövsiyələr əsasında təlim-tərbiyə müəssisələrində şərait standartlara uyğunlaşdırılmış, mütəxəssislər üçün yeni təlimlər keçirilmişdir.   Uşaq hüquqlarının həyata keçirilməsinə dair elektron məlumat bankı yaradılmış, artıq məlumatlar daxil edilir. Bunun nəticəsində biz uşaq problemlərinin dəqiq statistikasını biləcəyik ki, bu da həmin sahədə daha effektiv perventiv tədbirlərin həyata keçirilməsinə səbəb  olacaq.  Eyni zamanda, erkən nikah hallarının  və uşaq əməyinin qarşısının alınması və maarifləndirmənin gücləndirilməsi istiqamətində tədbirlər davam etdirilmişdir. Valideyin himayəsindən məhrum uşaqların internat və uşaq evlərini tərk etdikdən sonra onların məşğulluğunun, eləcə də, müxtəlif peşələrin öyrədilməsi təmin olunmuş və bu sahədə işlər davam edəcəkdir. Uşaqların asudə vaxtlarının səmərəli keçirilməsi sahəsində də mühüm tədbirlər görülmüş, həm bilik yarışları, olimpiadalar keçirilmiş, sağlamlıq imkanları məhdud, valideyin himayəsindən məhrum, cəbhəyanı bölgələrimizdə yaşayan uşaqlar üçün  düşərgələr təşkil olunmuşdur. 
     Hörmətli tədbir iştirakçıları,
    Biz uzun müddətdir ki, beynəlxaq və qeyri-hökumət təşkilatları ilə tərəfdaşlıq. Və bu əməkdaşlıq ölkədə qadın və uşaqların inkişafı ilə bağlı mühüm layihələrin həyata keçirilməsinə bə təcrübə mübadilələrinin aparılmasına təkan verir. Bu il də Komitə bir sıra ölkələrin aidiyyətı dövlət orqanları ilə sıx əməkdaşlıq münasibətlərinin qurulması, eləcə də beynəlxalq təşkilatlarla əlaqələrin inkişaf etdirilməsi istiqamətində fəaliyyət göstərmişdir. Qeyd etmək istərdim ki, yerli və beynəlxalq  təşkilatlarla  birgə keçirilən Ümumrespublika Uşaq Forumlarını, məişət zorakılığının, erkən nikahların və təhsildən yayınma hallarının qarşısının alınması, qadın sahibkarlığının, iştirakçılığının artırılması və digər layihələr həm milli qanunvericiliyin  güclənməsində,  həm də maarifləndirici işlərin reallaşmasında xüsusi əhəmiyyətə malikdir. Mən çox sevinərəm ki, kollektivimizdə güclü, beynəlxalq səviyyəli mütəxəssislər yetişib. Və biz birgə layihələr həyata keçirən zaman onlara xarici ekspertlərdən daha çox öz ekspertlərimizin cəlb olunmasını  təklif edirik.
Xarici ölkələrlə və nüfuzlu beynəlxalq təşkilatlarla  əməkdaşlıq münasibətlərinin qurulması, qadın hüquqları və gender bərabərliyi sahəsində keçirilən beynəlxalq əhəmiyyətli konfranslarda iştirak, eyni zamanda bu cür  tədbirlərin Azərbaycanda  keçirilməsi öz nəticələrini verməkdədir. Azərbaycanın  ailə, gender siyasəti üzrə təcrübəsi  bir çox ölkələrin böyük marağına səbəb olmuşdur. Və bəzi dövlətlər ölkəmizin uğurları ilə yaxından tanış olmaq, təcrübə mübadiləsi aparmaq üçün bizə müraciət edirlər.  Bu il  Böyük Britaniyada Lordlar Palatasında ölkəmizdə  həyata keçirilən ailə, qadın və uşaq siyasəti  üzrə məruzə dinlənilmiş və respublikamızın  təcrübəsi iştirakçılar tərəfindən yüksək qiymətləndirilmişdir. Eyni zamanda, Avropa Şurası tərəfindən qadınların irəli çəkilməsi və təmsilçiliyi ilə bağlı vacib araşdırmalar həyata keçirilmişdi. Bunlardan sonuncu “Qadınların və kişilərin qərarqəbuletmədə balanslı təmsiliçiliyi” adlı təhlil  olmuşdu.  Layihə çərçivəsində çap edilən kitabda qadınların ayrı-ayrı sahələrdə qadınların idarəçilikdə təmsilçiliyi üzrə 47 ölkənin statistik məlumatları əks olunur və müqayisə edilir. Azərbaycan Respublikası xüsusilə bu sahə üzrə vacib nailiyyətlərin əldə etdiyi qeyd edilir və gördüyünüz kimi, cədvəllərdə müsbət təcrübə əldə etdiyi dövlət kimi əks olunub. Sorğuya əsasən 2006-2015-ci illər üzrə Avropa Şurası dövlətləri arasında Azərbaycan Respublikası statistik müqayisələrə əsasən qadınların təmsilçiliyin artırılması ilə bağlı ən yaxşı nəticələr əldə etdiyi müəyyən edilmişdi. Bu əlbəttə ki, bir daha qeyd edirəm ki, dövlət qadın siyasətinin uğurlu nəticəsidir.
       Ailə, qadın və uşaq siyasətinin həyata keçirilməsi istiqamətində dövlət qurumları ilə birgə işin aparılması çox effektiv nəticələr verir. Nümunə üçün deyə bilərəm ki, bir çox dövlət qurumları ilə, o cümlədən, Əmək və Əhalinin Sosial Müdafiəsi Nazirliyi, Dini Qurumlarla İş üzrə Dövlət Komitəsi,  “Bakı Metropoliteni" Qapalı Səhmdar Cəmiyyəti  ilə memorandum imzalamışdır.  Səhiyyə, Təhsil, Ədliyyə, Daxili İşlər və Əmək və Əhalinin Sosial Müdafiəsi Nazirlikləri tərəfindən “Məişət zorakılığının qarşısınin alnması ilə bağlı” tədbirlər planı təsdiq olunmuşdur.
         Hörməti tədbir iştirakçıları, 
         Hər bir cəmiyyətin inkişafı onun vətəndaşına göstərdiyi diqqətdən asılıdır. Müstəqil Azərbaycan Respublikasında hər bir vətəndaşların hüquq və azadlıqlarının təmin edilməsi, xüsusilə, qadın və uşaq hüquqlarının müdafiəsinin reallaşdırılması üçün bütün imkanlar yaradılmışdır. Möhtərəm Prezidentimiz İlham Əliyevin sözləri desək, “Bizim siyasətimizin mərkəzində  insan dayanır”. Bizim hər birimiz öz üzərimizə düşən vəzifəni yerinə yetirməklə Azərbaycan vətəndaşının hərtərəfli inkişafına nail olmalıyıq. 
       Sonda Sizi qarşıdan gələn Dünya Azərbaycanlıların Həmrəyliyi  Günü və Yeni il münasibətlə təbrik edirəm!  Can sağlığı və xoşbəxtlik arzu edirəm!
Diqqətinizə görə sağ olun!

